
Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացու-թյունը Հայաստանի Հանրապետության Ազգային ժողովի պատգամավոր Սամվել Բալա-սանյանի՝ օրենսդրական նախաձեռնության կարգով ներկայացրած «Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ  կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ  կատարելու մասին» Հայաստանի Հանրապետության օրենքների նախագծերի փաթեթի վերաբերյալ: 

Օրենքների նախագծերին կից ներկայացված հիմնավորման համաձայն` նախագծերի ընդուն​ման անհրաժեշտությունը պայմանավորված է Հայաստանի Հանրապետությունում բազ​մազավակ մայրերի համար օրենսդրորեն սոցիալական երաշխիքների սահմանմամբ, նյու​թա​կան և բարոյական խրախուսման միջոցների ամրագրմամբ: Սակայն նախագծերի փա​թե​թից բացակայում են ինչպես սոցիալական երաշխիքները, այնպես էլ նյութական խրախուս​ման միջոցները:

Կարևորելով ներկա ժողովրդագրական փոփոխությունները` Հայաստանի Հան​րա​պե​տու​թյան կառավարությունը ձեռնամուխ է եղել ժողովրդագրական միասնական քաղա​քա​կա​նու​թյան իրականացմանը: Նախ, Հայաստանի Հանրապետության կառավարության 2009 թվականի հու​լիսի 2-ի թիվ 27 արձանագրային որոշմամբ հաստատվեց «Հայաստանի Հան​րա​պե​տու​թյան ժողովրդագրական քաղաքականության ռազմավարությունը և ռազմավարության իրականացումն ապահովող միջոցառումների ցանկը» (այսուհետ` ռազմավարություն), որով սահմանվեցին միջին և երկարաժամկետ հատվածում (2009-2035թթ.) իրականացվելիք քայ​լե​րը: Ռազմավարությամբ ամրագրաված առաջնահերթությունները կարճաժամկետ հատվածում կյանքի կոչելու նպատակով յուրաքանչյուր տարի Հայաստանի Հան​րա​պե​տու​թյան կա​ռա​վա​րու​թյունը ընդունում է ժողովրդագրական իրավիճակի բարելավման ամենամյա պե​տա​կան ծրագիր:  

Այդ առաջնահերթություններից ամենաէականը, թերևս, ծնելիության մակարդակի բարձ​րացումն է, որն ուղղակիորեն կապված է ծնունդների նյութական խրախուսման հետ: Այսպես`

1) 2008 թվականից ներդրվել է «Ծննդօգնության պետական հավաստագիր» նպա​տա​կա​յին ծրագիրը, որով ծննդօգնությունը դարձել է անվճար, բարձրացել է հղիների նա​խա​ծննդ​յան հսկողություն (կանանց կոնսուլտացիաների կողմից հաշվառված հղիների) վաղ հաշ​վառ​ման ցուցանիշը, 

2) նորածնային և վաղ հասակի երեխաների բժշկական սպասարկման ծա​ռա​յու​թյուն​նե​րի ուժեղացման և բուժօգնության որակն ու մատչելիությունը բարելավելու նպատակով 2011 թվականի հունվարի 1-ից գործում է 0-7 տարեկան երեխաների հավաստագրի համակարգի ներդրման ծրագիրը: Ընդ որում, 2012 թվականի հունիսի 21-ին Հայաստանի Հան​րա​պե​տու​թյան Ազգային ժողովի հավանությանն արժանացած Հայաստանի Հանրապետության կա​ռա​վա​​րության ծրագրով նախատեսվում է մինչև 10 տարեկան երեխաների բոլոր տեսակի առողջապահական ծառայությունները, այդ թվում՝ երեխայի հի​վան​դա​նոցային բուժումն անվճար ապահովելու նպատակով տրա​մադ​րել հավաստագրեր, 
3) ընտանիքում առաջին և երկրորդ երեխայի ծննդյան դեպքում տրվում է միանվագ 50.000 դրամ նպաստ, իսկ երրորդ և հաջորդ երեխայի համար միանվագ նպաստի չափը կազ​​մում է 430.000 դրամ: Ընդ որում, 2012 թվականի հունիսի 21-ին Հայաստանի Հան​րա​պետության Ազգային ժողովի հավանությանն արժանացած Հայաստանի Հանրապետության կառավարության ծրագրով նախատեսվում է 2014 թվականից 3-րդ և ավելի երե​խա​յի ծննդյան դեպքում կիրառել նոր մոտեցում. 3-րդ և 4-րդ երեխայի ծննդյան միանվագ նպաս​տի չափը սահմանել 1 մլն դրամ, 5 և ավելի երեխայի ծննդյան դեպքում` 1.5 մլն. դրամ,
4) աշխատող կանայք մինչև երեխայի երեք տարեկան դառնալը կարող են գտնվել երեխայի խնամքի արձակուրդում, ընդ որում մինչև երեխայի երկու տարեկան դառնալը, որպես եկամուտի փոխհատուցում, արձակուրդում գտնվող ծնողին տրվում է երեխայի խնամքի ամսական նպաստ, որի չափը կազմում է ամսական 18.000 դրամ, 

5) երիտասարդ ընտանիքներն աջակցելու նպատակով Հայաստանի Հանրապե​տու​թյան կառավարության 2010 թվականի հունվարի 29-ի N 98-Ն որոշմամբ ներդրվել է «Երի​տա​սարդ ընտանիքին` մատչելի բնակարան» պետական նպատակային ծրագիրը: 2010-2011 թթ. ընթացքում ծրագրի մեկնարկից սկսած` արտոնյալ պայմաններով հիփոթեքային վարկեր են ստացել 656 երիտասարդ ընտանիքներ` 4 միլիարդ 976 միլիոն դրամ ընդհանուր ծավալով:   
 Վերոնշյալից բացի` գնահատելով և հաշվի առնելով երեք և ավելի երեխա ունեցող ընտանիքների հիմնական կարիքները, մշակվել և շրջանառության մեջ է դրվել «Երեք և ավելի երեխա ունեցող ընտանիքներին պետական աջակցության տրամադրման հայեցակարգին և հա​յեցակարգի իրականացումն ապահովող միջոցառումների ժամանակացույցին հավանու​թյուն տալու մասին» Հայաստանի Հանրապետության կառավարության արձանագրային որոշ​ման նախագիծը, որի նպատակն է, ի լրումն ներկայումս իրականացվող շարունակական ծրագ​րերի, ընդլայնել երեք և ավելի երեխա ունեցող ընտանիքներին ցուցաբերվող աջակ​ցությունը:

Հայաստանի Հանրապետության կառավարության կողմից իրականացվող քա​ղաքականությունը և միջոցառումները նպատակաուղղված են ծնունդների նյութական խրա​խուս​մանը` ապահովելով կոնկրետ սոցիալական երաշխիքներ:

Հայաս​տա​նի Հանրապետության կառավարությունը գնահատելով ներկայացված փա​թե​թի բարի նպատակադրումները, այնուամենայնիվ, հաշվի առնելով վերոշարադրյալը,  օրենք​նե​րի նախագծերի փաթեթի ընդունումը համարում է ոչ նպատակահարմար:


Միաժամանակ հայտնում ենք, որ ներկայացված օրենքների նախագծերի փաթեթը Հա​յաստանի Հանրապետության Ազգային ժողովում քննարկելիս՝ հարակից զեկուցմամբ հան​դես կգա Հայաստանի Հանրապետության աշխատանքի և սոցիալական հարցերի նա​խա​րար Արտեմ Ասատրյանը:

Օրենքների նախագծերի փաթեթի ընդունման դեպքում ընդունումից հետո դրա կա​տա​րումն ապահովող «Բազմազավակ մայրերի պետական խրախուսման մասին» Հա​յաս​տա​նի Հանրապետության օրենքի նախագծի 4-րդ հոդվածի 2-րդ մասով նախատեսված  Հա​յաս​տա​նի Հանրապետության կառավարության որոշումը կընդունվի 3  ամիս հետո: 
Կից ներ​կա​յաց​վող փաստաթղթերում տրվում է օրենքների նախագծերի փաթեթի կարգավոր​ման ազդե​ցու​թյան գնահատականը: 


Հարգանքով՝
ՏԻԳՐԱՆ ՍԱՐԳՍՅԱՆ

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

Ազգային ժողովի պատգամավոր Սամվել Բալասանյանի հեղինակած

«Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի ընդունման դեպքում
«Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի  ընդունումն առողջապահության բնագավառի վրա ազդեցություն չի ունենա:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ կատարելու մասին»  Հայաստանի Հանրապետության օրենքների նախագծերի վերաբերյալ

«Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ կատարելու մասին»  Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն չեն պարունակում:
Ելից 012-6187
03.12.2007թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԱԶԳԱՅԻՆ   ԺՈՂՈՎԻ   ՆԱԽԱԳԱՀ
պարոն  ՏԻԳՐԱՆ ԹՈՐՈՍՅԱՆԻՆ

Հարգելի պարոն Աբրահամյան

Ձեզ ենք ներկայացնում Հայաստանի Հանրապետության կառավարության եզրակացու-թյունը Հայաստանի Հանրապետության Ազգային ժողովի պատգամավորներ Սամվել Բալա-սանյանի և Հակոբ Հակոբյանի՝ օրենսդրական նախաձեռնության կարգով ներկայացրած «Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ  կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ  կատարելու մասին» Հայաստանի Հանրապետության օրենքների նախագծերի փաթեթի վերաբերյալ: 
Համաձայն նախագծերի փաթեթին կից ներկայացված հիմնավորման՝ «նախագծերի փաթեթի ընդունման անհրաժեշտությունը պայմանավորված է Հայաստանի Հանրապետության բազմազավակ մայրերի համար օրենսդրորեն սոցիալական երաշխիքներ սահմանելու, նյութական և բարոյական խրախուսման միջոցներ ամրագրելու, հանրապետությունում ծնելիությունը խթանելու միտումներով»: Սակայն նախագծով ոչ սոցիալական երաշխիքներ են սահմանված, ոչ նյութական խրախուսման միջոցներ են ամրագրված: Այս դեպքում միայն կոչումների ու մեդալների շնորհումը դժվար թե խթանի ծնելիությանը:
Ներկայումս ժողովրդագրական փոփոխությունների բնույթը ցույց է տալիս, որ սոցիալ-տնտեսական իրողությունների պարտադրանքով հայ հասարակությունն իր կողմից գերա-պատվելի 2-3 երեխայով ընտանիքի մոդելից անցում է կատարել անգամ պարզ վերարտադրության համար ոչ բավարար 1-2 երեխայով ընտանիքի մոդելին: Միայն մեդալներով պարգևատրումը, ինչը նախատեսվում է ներկայացված նախագծերի փաթեթով, կարծում ենք, չի կարող նպաստել ծնելիության մակարդակի նվազման միտումի հաղթահարմանը և աճի միտումի ձևավորման ու ամրագրման ապահովմանը, դրանով իսկ, ապագայում բնակչության պարզ վերարտադրության համար անհրաժեշտ ծնելիության գումարային գործակիցը 2.2 միավոր մեծության հասցնելու համար անհրաժեշտ նախադրյալների ստեղծմանը:
Ինչ վերաբերում է բարոյական խրախուսման միջոցներին, ապա, համաձայն նախագծե-րի փաթեթի, պետական խրախուսում ստանալու իրավունք ունեն բոլոր բազմազավակ մայրերը, սակայն անհրաժեշտ է նկատի ունենալ, որ կարող են լինել բազմազավակ մայրեր, որոնք լիարժեք ձևով չեն խնամել և դաստիարակել իրենց երեխաներին, որի պատճառով երե-խաները հայտնվել են հատուկ դպրոցներում, մանկատներում կամ դատապարտվել են հանցա-գործության համար և այլն:
Միաժամանակ հայտնում ենք, որ Հայաստանի Հայաստանի կառավարության 2003 թվականի դեկտեմբերի 18-ի «Հայաստանի Հանրապետության երեխայի իրավունքների պաշտ-պանության 2004-2015 թվականների ազգային ծրագիրը հաստատելու մասին» N 1745-Ն որոշ-մամբ հաստատված «Երեխայի իրավունքների պաշտպանության միջոցառումների ժամանա-կացույցի» 18-րդ կետով նախատեսված է մշակել «Ընտանիքի նկատմամբ իրականացվող պե-տական քաղաքականության հայեցակարգ», որով նախատեսվում են միածնող, երիտասարդ, ինչպես նաև բազմազավակ ընտանիքների նկատմամբ կիրառել միասնական քաղաքականություն: 
Այս նպատակով Հայաստանի Հանրապետության աշխատանքի և սոցիալական հարցերի նախարարությունը ՄԱԿ-ի բնակչության հիմնադրամի հետ համատեղ 2005 թվականից իրականացնում է ՙԲնակչության զարգացման ռազմավարություն՚ ծրագիրը, որի շրջանակներում ուսումնասիրվել է Հայաստանի Հանրապետության բնակչության ժողովրդագրական դինամիկան, մասնավորապես` ծնելիության, մահացության, ընտանիքների աղքատության և նման այլ ցուցանիշները, որոնք ուղղակիորեն վերաբերում են ՙընտանիք ինստիտուտին՚: Ուսումնասիրության արդյուքների հիման վրա նախարարությունը ձեռնամուխ է եղել ՙընտանիքի նկատմամբ իրականացվող պետական քաղաքականության հայեցակարգի՚ մշակմանը, որն ավելի հիմնավոր կներկայացնի ընտանիքի հիմնախնդիրները և դրանց լուծմանն ուղղված պետական քաղաքականությունը: Նշված ծրագրի շրջանակներում նախարարությունը մշակում է նաև ՙԺողովրդագրական քաղաքականության հայեցակարգը՚, որն առաջարկվել է ընդգրկել Հայաստանի Հանրապետության կառավարության 2008 թվականի գործունեության միջոցառումների ծրագրում: ՙԺողովրդագրական քաղաքականության հայեցակարգում՚ կնախանշվեն ծնունդների խթանմանն ուղղված` ծննդի հերթականությունից կախված հստակ և տարբերակված, ազ-դեցիկ ու արդյունավետ սոցիալ-տնտեսական միջոցառումներ (միանվագ դրամական վճարներ, ծննդի վարկեր` յուրաքանչյուր հերթական ծննդով պայմանավորված զեղչերի կիրառում և այլն) ու բազմազավակ ընտանիքներին աջակցելու հատուկ համալիր ծրագրի մշակման և իրականացման մեխանիզմներ: Վերը նշված հայեցակարգերում կդիտարկվի նաև «բազմազավակ մայր» կամ «բազմազավակ ծնող» հասկացությունը՝ նրանց բարոյական խրախուսման հարցերը համադրելով սոցիալական աջակցության համատեքստումª իբրև մեկ ամբողջություն:
Ներկայացված նախագծերի փաթեթի ընդունումը ենթադրում է լրացուցիչ ֆինանսական միջոցների անհրաժեշտություն, որը նախատեսված չէ «Հայաստանի Հանրապետության 2008 թվականի պետական բյուջեի մասին» Հայաստանի Հանրապետության օրենքի նախագծով:

Ելնելով շարադրվածից՝ Հյաստանի Հանրապետության կառավարությունը դեմ է ներ-կայացված օրենքների նախագծերի փաթեթի ընդունմանը:

Միաժամանակ հայտնում ենք, որ ներկայացված օրենքների նախագծերի փաթեթը Հա-յաստանի Հանրապետության Ազգային ժողովում քննարկելիս՝ հարակից զեկուցմամբ հանդես կգա Հայաստանի Հանրապետության աշխատանքի և սոցիալական հարցերի նախարար Ա. Վարդանյանը:
Ս. ՍԱՐԳՍՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ

«         »____________ 20 12 թ.                                                                        N_____

Ի կատարումն Հայաստանի Հանրապետության վարչապետի 

2012 թվականի հունիսի 28-ի թիվ 02/10.1/9115-12 հանձնարականի 1-ին կետի 

ՀՀ կառավարության աշխատակազմի
 ղեկավար պարոն Դ.Սարգսյանին

Հարգելի պարոն Սարգսյան,


Ձեզ ենք ներկայացնում Հայաստանի Հանրապետության Ազգային ժողովի պատգամավոր Սամվել Բալասանյանի կողմից օրենսդրական նախաձեռնության կարգով ներկայացված  “Բազմազավակ մայրերի պետական խրախուսման մասին”,  “Հայաստանի Հանրապետության պետական պարգևների մասին” Հայաստանի Հանրապետության օրենքում փոփոխություն և լրացումներ կատարելու մասին” և “Հայաստանի Հանրապետության պատվավոր կոչումների մասին” Հայաստանի Հանրապետության օրենքում փոփոխություն և լրացումներ կատարելու մասին” Հայաստանի Հանրապետության օրենքների նախագծերի փաթեթի վերաբերյալ մեր առաջարկությունները և առարկությունները:


Կից ներկայացնում ենք նաև ՀՀ արդարադատության նախարարության և ՀՀ ֆինանսների նախարարության կարծիքները:

Առդիր`  9 էջ:

Հարգանքներով`






Ա. Ասատրյան
Կատարող` Ժողովրդագրության բաժին

Հեռ.542736

<Բազմազավակ մայրերի պետական խրախուսման մասին>, <<ՀՀ պետական պարգեւների մասին> ՀՀ օրենքում լրացում կատարելու մասին>> և <<ՀՀ պատվավոր կոչումների մասին>> ՀՀ օրենքում լրացումներ կատարելու մասին>> օրենքների նախագծերի վերաբերյալ

ՀՀ Ազգային Ժողովի պատգամավոր Ս. Բալասանյանի կողմից ներկայացված <<Բազմազավակ մայրերի պետական խրախուսման մասին>, <<ՀՀ պետական պարգեւների մասին> ՀՀ օրենքում լրացում կատարելու մասին>> և <<ՀՀ պատվավոր կոչումների մասին>> ՀՀ օրենքում լրացումներ կատարելու մասին>> օրենքների նախագծերին կից ներկայացված հիմնավորման համաձայն` նախագծերի ընդունման անհրաժեշտությունը պայմանավորված է Հայաստանի Հանրապետությունում բազմազավակ մայրերի համար օրենսդրորեն սոցիալական երաշխիքների սահմանմամբ, նյութական և բարոյական խրախուսման միջոցների ամրագրմամբ: Սակայն նախագծերի փաթեթից բացակայում են ինչպես սոցիալական երաշխիքները, այնպես էլ նյութական խրախուսման միջոցները:

Կարևորելով ներկա ժողովրդագրական փոփոխությունները` ՀՀ կառավարությունը ձեռնամուխ է եղել ժողովրդագրական միասնական քաղաքականության իրականացմանը: Նախ, ՀՀ կառավարության 2009թ. հուլիսի 2-ի թիվ 27 արձանագրային որոշմամբ հաստատվեց <<ՀՀ ժողովրդագրական քաղաքականության ռազմավարությունը և ռազմավարության իրականացումն ապահովող միջոցառումներ ցանկը>> /այսուհետ` ռազմավարություն/, որով սահմանվեցին միջին և երկարաժամկետ հատվածում /2009-2035թթ./ իրականացվելիք քայլերը: Ռազմավարությամբ ամրագրաված առաջնահերթությունները կարճաժամկետ հատվածում կյանքի կոչելու նպատակով յուրաքանչյուր տարի ՀՀ կառավարության կողմից ընդունվում է ժողովրդագրական իրավիճակի բարելավման ամենամյա պետական ծրագիր:  

Այդ առաջնահերթություններից ամենաէականը, թերևս, ծնելիության մակարդակի բարձրացումն է, որն ուղղակիորեն կապված է ծնունդների նյութական խրախուսման հետ: Այսպես`

1) 2008 թվականից ներդրվել է <<Ծննդօգնության պետական հավաստագիր>> նպատակային ծրագիրը, որով ծննդօգնությունը դարձել է անվճար, բարձրացել է հղիների նախածննդյան հսկողություն (կանանց կոնսուլտացիաների կողմից հաշվառված հղիների) վաղ հաշվառման ցուցանիշը, 
2) Նորածնային և վաղ հասակի երեխաների բժշկական սպասարկման ծառայությունների ուժեղացման և բուժօգնության որակն ու մատչելիությունը բարելավելու նպատակով 2011թ. հունվարի 1-ից ներդրվել է 0-7 տարեկան երեխաների հավաստագրի համակարգի ներդրման ծրագիրը,
3) ընտանիքում առաջին և երկրորդ երեխայի ծննդյան դեպքում տրվում է միանվագ նպաստ 50.000 դրամ, իսկ երրորդ և հաջորդ երեխայի համար միանվագ նպաստի չափը կազմում է 430.000 դրամ: Ընդ որում, 2014 թվականից նախատեսվում է 3-րդ և ավելի երեխայի ծննդյան դեպքում կիրառել նոր մոտեցում. 3-րդ և 4-րդ երեխայի ծննդյան միանվագ նպաստի չափը սահմանել 1 մլն. դրամ, 5 և ավելի երեխայի ծննդյան դեպքում` 1.5 մլն. դրամ:

4) աշխատող կանայք մինչև երեխայի երեք տարեկան դառնալը կարող են գտնվել երեխայի խնամքի արձակուրդում, ընդ որում մինչև երեխայի երկու տարեկան դառնալը, որպես եկամուտի փոխհատուցում, արձակուրդում գտնվող ծնողին տրվում է երեխայի խնամքի ամսական նպաստ, որի չափը կազմում է ամսական 18.000 դրամ, 

5) երիտասարդ ընտանիքներն աջակցելու նպատակով ՀՀ կառավարության 2010 թվականի հունվարի 29-ի N 98-Ն որոշմամբ ներդրվել է «Երիտասարդ ընտանիքին` մատչելի բնակարան» պետական նպատակային ծրագիրը: 2010-2011 թթ. ընթացքում ծրագրի մեկնարկից սկսած` արտոնյալ պայմաններով հիփոթեքային վարկեր են ստացել ընդամենը 656 երիտասարդ ընտանիքներ` 4 միլիարդ 976 միլիոն դրամ ընդհանուր ծավալով:   
 Վերոնշյալից բացի` գնահատելով և հաշվի առնելով երեք և ավելի երեխա ունեցող ընտանիքների հիմնական կարիքները, մշակվել և շրջանառության մեջ է դրվել <<Երեք և ավելի երեխա ունեցող ընտանիքներին պետական աջակցության տրամադրման հայեցակարգին և հայեցակարգի իրականացումն ապահովող միջոցառումների ժամանակացույցին հավանություն տալու մասին>> ՀՀ կառավարության արձանագրային որոշման նախագիծը, որի նպատակն է, ի լրումն ներկայումս իրականացվող շարունակական ծրագրերի, ընդլայնել երեք և ավելի երեխա ունեցող ընտանիքներին ցուցաբերվող աջակցությունը:

Այսպիսով, ՀՀ կառավարության կողմից իրականացվող քաղաքականությունը և  միջոցառումները նպատակաուղղված են ծնունդների նյութական խրախուսմանը` ապահովելով կոնկրետ սոցիալական երաշխիքներ:

ՈՒստի, կարևորելով նախագծերի փաթեթի բարի նպատակադրումները, այնուամենայնիվ, դրանց ընդունումը համարում ենք ոչ նպատակահարմար:

Առաջարկություններ և առարկություններ
<<Բազմազավակ մայրերի պետական խրախուսման մասին>>, <<Հայաստանի Հանրապետության պետական պարգևների մասին>> Հայաստանի Հանրապետության օրենքում փոփոխություն և լրացումներ կատարելու մասին>> և <<Հայաստանի Հանրապետության պատվավոր կոչումների մասին>> Հայաստանի Հանրապետության օրենքում փոփոխություն և լրացումներ կատարելու մասին>> Հայաստանի Հանրապետության օրենքների նախագծերի փաթեթի վերաբերյալ
1. <<Բազմազավակ մայրերի պետական խրախուսման մասին>> ՀՀ օրենքի նախագծի`

1)  1-ին հոդվածը շարադրել հետևյալ խմբագրությամբ` <<Կին, որը ծնել և (կամ) որդեգրել է երեք և ավելի երեխա:>>. 

2) 4-րդ հոդվածի 1-ին մասի` 

ա. կետերի համարակալումն անհրաժեշտ է համապատասխանեցնել <<Իրավական ակտերի մասին>> ՀՀ օրենքի 41-րդ հոդվածի 3-րդ մասի պահանջներին.
բ. <<դ/>> կետում <<4-5 երեխա>> բառերը փոխարինել <<3-5 երեխա>> բառերով` հիմք ընդունելով առաջարկությունների 1-ին կետի 1-ին ենթակետը:

 3) <<Բազմազավակ մայրերի պետական խրախուսման մասին>> Հայաստանի Հանրապետության օրենքի նախագծում անհրաժեշտ է լրացնել օրենքի նպատակներին և խնդիրներին վերաբերող դրույթներ:

2.<<Հայաստանի Հանրապետության պետական պարգևների մասին>> Հայաստանի Հանրապետության օրենքում փոփոխություն  և լրացումներ  կատարելու մասին>> ՀՀ օրենքի նախագծի`

 
1) վերնագրում նշված <<փոփոխություն և լրացումներ>> բառերն անհրաժեշտ է փոխարինել <<լրացում>> բառով, քանի որ նախագծով կատարվում է միայն մեկ լրացում.

 
2) 1-ին հոդվածում անհրաժեշտ է նշել օրենքի լրիվ անվանումը՝ հաշվի առնելով <<Իրավական ակտերի մասին>> ՀՀ օրենքի 39-րդ հոդվածի 2-րդ մասի և 43-րդ հոդվածի 1-ին մասի պահանջները:

Նույն հոդվածում նշված <<տողերով>> բառն անհրաժեշտ է փոխարինել <<բառերով>> բառով՝ հաշվի առնելով <<Իրավական ակտերի մասին>> ՀՀ օրենքի 70-րդ հոդվածի 3-րդ մասի պահանջները:

3) 2-րդ հոդվածում նշված <<պաշտոնական հրապարակման պահից>> բառերն անհրաժեշտ է փոխարինել <<պաշտոնական հրապարակմանը հաջորդող օրը>> բառերով՝ հաշվի առնելով <<Իրավական ակտերի մասին>> ՀՀ օրենքի 46-րդ հոդվածի 2-րդ մասի պահանջները:

3. <<Հայաստանի Հանրապետության պատվավոր կոչումների մասին>> Հայաստանի Հանրապետության օրենքում փոփոխություն և լրացումներ կատարելու մասին>> ՀՀ օրենքի նախագծի`

1) վերնագրի <<փոփոխություն և>> բառերը հանել.

2) 1-ին հոդվածում անհրաժեշտ է նշել օրենքի լրիվ անվանումը՝ հաշվի առնելով <<Իրավական ակտերի մասին>> ՀՀ օրենքի 39-րդ հոդվածի 2-րդ մասի և 43-րդ հոդվածի 1-ին մասի պահանջները:

Նույն հոդվածում նշված <<ենթակետով>> բառն անհրաժեշտ է փոխարինել <<կետերով>> բառով՝ հաշվի առնելով <<Իրավական ակտերի մասին>> ՀՀ օրենքի 41-րդ հոդվածի 3-րդ մասի պահանջները:

3) նախագծի 2-րդ հոդվածում նշված <<պաշտոնական հրապարակման պահից>> բառերն անհրաժեշտ է փոխարինել <<պաշտոնական հրապարակմանը հաջորդող օրը>> բառերով՝ հաշվի առնելով <<Իրավական ակտերի մասին>> ՀՀ օրենքի 46-րդ հոդվածի 2-րդ մասի պահանջները:

Հայաստանի Հանրապետության

աշխատանքի և սոցիալական հարցերի նախարար`

պարոն Արտեմ Ասատրյանին

Հարգելի նախարար,

Քննության առնելով Հայաստանի Հանրապետության Ազգային ժողովի պատգամավոր Սամվել Բալասանյանի կողմից օրենսդրական նախաձեռնության կարգով ներկայացված «Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթը, հայտնում ենք, որ դրանց վերաբերյալ մեր իրավասությունների շրջանակում առաջարկություններ չունենք:

Ինչ վերաբերում է նշված օրենքների նախագծերի` բյուջետային բնագավառում կարգավորման ազդեցության գնահատման վերաբերյալ եզրակացությանը, ապա հայտնում ենք, որ դրանց թե ընդունումը, և թե չընդունումը ՀՀ պետական բյուջեի եկամուտների վրա ազդեցություն չի թողնում: Դրա հետ միաժամանակ «Բազմազավակ մայրերի պետական խրախուսման մասին» ՀՀ օրենքի նախագիծը ենթադրում է լրացուցիչ բյուջետային ծախսեր, որի գնահատման վերաբերյալ եզրակացություն հնարավոր է տալ  ՀՀ կառավարության 2009 թվականի սեպտեմբերի 10-ի  «Նորմա​տիվ իրավա​​​​կան ակտերի նախա​​գծե​րի բյուջետային բնագա​վա​ռում կարգավոր​​​ման ազդեցության գնա​​​հատ​​ման կարգը հաստա​տելու մասին» N 1021-Ն որոշմամբ սահմանված կարգի համա​​​​​​ձայն կազմված ծախսերի ֆինանսական գնահատականի ներկայացման պարագայում:

Հարգանքով`







Վաչե Գաբրիելյան

Կատարող` 
Պ. Ղազարյան 
Հեռ. 595-215

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ` press@moj.am


ՀՀ աշխատանքի և սոցիալական հարցերի նախարար

պարոն Ա. Ասատրյանին

Ի կատարումն ՀՀ կառավարության 2012 թվականի հունիսի 28-ի 

02/10.1/9115-12 թվակիր հանձնարարականի
Հարգելի պարոն Ասատրյան
Կից ներկայացնում ենք «Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ կատարելու մասին»  Հայաստանի Հանրապետության օրենքների նախագծերի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև հակակոռուպցիոն բնագավառում կարգավորման ազդեցության գնահատման վերաբերյալ  եզրակացությունը:

Հարգանքով`





Հ. ԹՈՎՄԱՍՅԱՆ
Կատարող` իրավական ակտերի փորձաքննության գործակալություն 

Ս. Առաքելյան հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
 «Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ կատարելու մասին»  Հայաստանի Հանրապետության օրենքների նախագծերի վերաբերյալ
1.  Օրենքների նախագծերը (այսուհետ՝ նախագծեր) համապատասխանում են Հայաստանի Հանրապետության Սահմանադրությանը:


2. Նախագծերը համապատասխանում են հավասար իրավաբանական ուժ ունեցող իրավական այլ ակտերի դրույթներին:
3.  Նախագծերում իրավական այլ ակտերի նորմերի անհարկի կրկնություններ առկա չեն:
4. «Հայաստանի Հանրապետության պետական պարգևների մասին» և «Հայաստանի Հանրապետության պատվավոր կոչումների մասին» օրենքներում համապատասխան լրացում կատարելու անհրաժեշտությունն առկա է:


5.  Նախագծերում անհրաժեշտ բոլոր հարցերը կարգավորված են:
6. Նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չեն պարունակում:
7. «Բազմազավակ մայրերի պետական խրախուսման մասին» ՀՀ օրենքի նախագծում օրենսդրական տեխնիկայի կանոնները մասամբ պահպանված չեն: Այսպես՝

1) նախագծի 4-րդ հոդվածի 1-ին մասի կետերի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:
«Հայաստանի Հանրապետության պետական պարգևների մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծում օրենսդրական տեխնիկայի կանոնները մասամբ պահպանված չեն: Այսպես՝
1) նախագծի վերնագրում նշված «փոփոխություն և լրացումներ» բառերն անհրաժեշտ է փոխարինել «լրացում» բառով, քանի որ նախագծով կատարվում է միայն մեկ լրացում:

2) նախագծի 1-ին հոդվածում անհրաժեշտ է նշել օրենքի լրիվ անվանումը՝ հաշվի առնելով «Իրավական ակտերի մասին» ՀՀ օրենքի 39-րդ հոդվածի 2-րդ մասի և 43-րդ հոդվածի 1-ին մասի պահանջները:

Նույն հոդվածում նշված «տողերով» բառն անհրաժեշտ է փոխարինել «բառերով» բառով՝ հաշվի առնելով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:

3) նախագծի 2-րդ հոդվածում նշված «պաշտոնական հրապարակման պահից» բառերն անհրաժեշտ է փոխարինել «պաշտոնական հրապարակմանը հաջորդող օրը» բառերով՝ հաշվի առնելով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:
«Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծում օրենսդրական տեխնիկայի կանոնները մասամբ պահպանված չեն: Այսպես՝
1) նախագծի վերնագրում նշված «փոփոխություն և լրացումներ» բառերն անհրաժեշտ է փոխարինել «լրացում» բառով, քանի որ նախագծով կատարվում է միայն մեկ լրացում:

2) նախագծի 1-ին հոդվածում անհրաժեշտ է նշել օրենքի լրիվ անվանումը՝ հաշվի առնելով «Իրավական ակտերի մասին» ՀՀ օրենքի 39-րդ հոդվածի 2-րդ մասի և 43-րդ հոդվածի 1-ին մասի պահանջները:

Նույն հոդվածում նշված «ենթակետով» բառն անհրաժեշտ է փոխարինել «կետերով» բառով՝ հաշվի առնելով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:

3) նախագծի 2-րդ հոդվածում նշված «պաշտոնական հրապարակման պահից» բառերն անհրաժեշտ է փոխարինել «պաշտոնական հրապարակմանը հաջորդող օրը» բառերով՝ հաշվի առնելով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:

8. «Բազմազավակ մայրերի պետական խրախուսման մասին» Հայաստանի Հանրապետության օրենքի նախագծում անհրաժեշտ է լրացնել օրենքի նպատակներին և խնդիրներին վերաբերող դրույթներ:
     9. Նախագծերն անհրաժեշտ է համապատասխանեցնել սույն եզրակացության 7-րդ    և 8-րդ կետերի պահանջներին:


Իրավական ակտերի փորձաքննության

գործակալության պետ`





Կ. ԽՏՐՅԱՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

 ՀՀ աշխատանքի և սոցիալական հարցերի նախարար

      պարոն Արտեմ Ասատրյանին 
--------------------------------------------------------------

        ՀՀ վարչապետի հանձնարարությամբ` խնդրում եմ
ընդունել ի լրումն 02/10.1/9115-12 2012-06-28 հանձնարարականի:      

    Տիկին Ամալյա Ենգոյանին

    տիկին Աստղիկ Միրզախանյանին 
    պարոն Արթուր Սարգսյանին

    -------------------------------------------

Դավիթ Սարգսյան

.......-ը .................-ի, 2012 թ.

հ/հ..........................

Կատարող. Պետրոս Քացախյան
Հեռ. 515731

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ
ՆԱԽԱՐԱՐ
Հայաստանի Հանրապետություն, Երևան 0010, Կառավարական տուն N 3 

հեռ. (+ 374 10) 58 24 13
ֆաքս (+ 374 10) 52 68 44
 էլ. փոստ minister@moh.am
_______________N _________________




 



Ձեր N _______________________ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ 

ՂԵԿԱՎԱՐ ՊԱՐՈՆ Դ. ՍԱՐԳՍՅԱՆԻՆ

Հարգելի պարոն Սարգսյան
Ի պատասխան Ձեր 28.06.2012թ. N 02/10.1/9115-12 գրության, կից ներկայացվում է Հայաստանի Հանրապետության Ազգային ժողովի պատգավոր Սամվել Բալասանյանի կողմից օրենսդրական նախաձեռնության կարգով ներկայացված «Բազմազավակ մայրերի պետական խրախուսման մասին», «Հայաստանի Հանրապետության պետական պարգևների մասին» Հայաստանի Հանրապետության օրենքում լրացում կատարելու մասին» և «Հայաստանի Հանրապետության պատվավոր կոչումների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի ընդունման դեպքում առողջապահության բնագավառի վրա ազդեցության գնահատման  եզրակացությունը:
Առդիր` 1 էջ:


ՀԱՐԳԱՆՔՈՎ՝






Դ.ԴՈւՄԱՆՅԱՆ

Կատ.Ա.Հարությունյան, 

Մոր և մանկան առողջության պահպանման վարչություն

Հեռ.010 52-15-59
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ աշխատանքի և սոցիալական հարցերի նախարար

        պարոն Արտեմ Ասատրյանին (հավաք)
   ՀՀ արդարադատության նախարար
        պարոն Հրայր Թովմասյանին  

   ՀՀ ֆինանսների նախարար 

        պարոն Վաչե Գաբրիելյանին
--------------------------------------------------------------

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:  

     Ժամկետ` 5 օր:

2.  ՀՀ աշխատանքի և սոցիալական հարցերի նախարար

          պարոն Արտեմ Ասատրյանին (հավաք)
     ՀՀ արդարադատության նախարար

          պարոն Հրայր Թովմասյանին  

     ՀՀ առողջապահության նախարար

          պարոն Դերենիկ Դումանյանին
     ՀՀ էկոնոմիկայի նախարար
          պարոն Տիգրան Դավթյանին 

     ՀՀ ֆինանսների նախարար 

          պարոն Վաչե Գաբրիելյանին
     ՀՀ բնապահպանության նախարար
          պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքների նախագծերի ազդեցության գնա​հա​տա​կանը։
     Ժամկետ` 10 օր:

3. Տիկին Ամալյա Ենգոյանին

    տիկին Աստղիկ Միրզախանյանին 
    պարոն Արթուր Սարգսյանին

    -------------------------------------------

        Խնդրում եմ ամփոփել եզրակացությունները և պատրաստել պատասխանի նախագիծ: 
             Ժամկետ` 3 օր:[image: image10.wmf]CoSign Digital Signature


Դավիթ Սարգսյան

.......-ը .................-ի, 2012 թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-012-23.06.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Բազմազավակ մայրերի պետական խրախուսման մասին
ԸՆԴՀԱՆՈՒՐ  ԴՐՈՒՅԹՆԵՐ 
Հոդված 1. Բազմազավակ մայր 
Կին, որը ծնել եւ (կամ) որդեգրել է եւ խնամում է չորս եւ ավելի երեխա եւ խնամում է ընտանիքում նրանց մինրեւ 18 տարին լրանալը: 

Հոդված 2. Բազմազավակ մայրերի պետական խրախուսման մասին օրենսդրությունը 
Բազմազավակ մայրերի պետական խրախուսման հարցերը կարգավորվում են Հայաստանի Հանրապետության Սահմանադրությամբ, սույն օրենքով, Հայաստանի Հանրապետության միջազգային պայմանագրերով, իրավական այլ ակտերով: 

Հոդված 3. Պետական խրախուսում ստանալու իրավունքը 
Պետական խրախուսում ստանալու իրավունք ունեն Հայաստանի Հանրապետության քաղաքացիները, ինչպես նաեւ Հայաստանի Հանրապետությունում օրինական բնակվող օտարերկրյա քաղաքացիները եւ քաղաքացիություն չունեցող անձիք` սույն օրենքում նախատեսված հիմքերի առկայության դեպքում: 

Հոդված 4. Բազմազավակ մայրերի պետական խրախուսումը 
Բազմազավակ մայրերին խրախուսելու նպատակով շնորհվում են հետեւյալ կոչումները. 

ա/ 10 եւ ավելի երեխա ծնած եւ (կամ) որդեգրած մայրերին շնորհվում է «Հայաստանի պատվավոր մայր» պատվավոր կոչումը` «Հայաստանի պատվավոր մայր» մեդալի պարգեւատրումով. 

բ/ 8-9 երեխա ծնած եւ (կամ) որդեգրած մայրերին շնորհվում է «Մայրական սխրանք առաջին աստիճանի» պատվավոր կոչումը` «Մայրական սխրանք առաջին աստիճանի» շնորհագրի եւ կրծքանշանի պարգեւատրումով. 

գ/ 6-7 երեխա ծնած եւ (կամ) որդեգրած մայրերին շնորհվում է «Մայրական սխրանք երկրորդ աստիճանի» պատվավոր կոչումը` «Մայրական սխրանք երկրորդ աստիճանի» շնորհագրի եւ կրծքանշանի պարգեւատրումով. 

դ/ 4-5 երեխա ծնած եւ (կամ) որդեգրած մայրերին շնորհվում է «» պատվավոր կոչումը` «Մայրական սխրանք երրորդ աստիճանի» շնորհագրի եւ կրծքանշանի պարգեւատրումով. 

2. Սույն օրենքով սահմանված պատվավոր կոչումների ներկայացնելու կարգը սահմանում է Հայաստանի Հանրապետության Կառավարությունը: 

ԵԶՐԱՓԱԿԻՉ ԴՐՈՒՅԹՆԵՐ 
Հոդված 5. Օրենքի ուժի մեջ մտնելը 
Սույն օրենքն ուժի մեջ է մտնում պաշտոնական հրապարակմանը հաջորդող 10-րդ օրը: 

Նախագիծ
Պ-0121-23.06.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Հայաստանի Հանրապետության պետական պարգեւների մասին» Հայաստանի Հանրապետության օրենքում փոփոխություն և լրացումներ կատարելու մասին
Հոդված 1. Օրենքի 11-րդ հոդվածը լրացնել հետեւյալ տողերով 

«Հայաստանի պատվավոր մայր» մեդալը: 

Հոդված 2. Սույն օրենքն ուժի մեջ է մտնում պաշտոնական հրապարակման պահից: 

Նախագիծ
Պ-0122-23.06.2012-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն և լրացումներ կատարելու մասին
Հոդված 1. Օրենքի 3-րդ հոդվածը լրացնել հետեւյալ ենթակետով՝ 

ժզ) Հաաստանի պատվավոր մայր 

ժէ) Մայրական սխրանք առաջին աստիճանի 

ժը) Մայրական սխրանք երկրորդ աստիճանի 

ժթ) Մայրական սխրանք երրորդ աստիճանի 

Հոդված 2. Սույն օրենքն ուժի մեջ է մտնում պաշտոնական հրապարակման պահից: 

ՀԻՄՆԱՎՈՐՈւՄ 

օրենքների ընդունման անհրաժեշտության 
«Բազմազավակ մայրերի պետական խրախուսման մասին» Հայաստանի Հանրապետության օրենքի», «Հայաստանի Հանրապետության պետական պարգեւների մասին» Հայաստանի Հանրապետության օրենքում փոփոխություն եւ լրացումներ կատարելու մասին» եւ  «Հայաստանի Հանրապետության պատվավոր կոչումների մասին» Հայաստանի Հանրապետության օրենքում փոփոխություն եւ լրացումներ կատարելու մասին» օրենքների նախագծերի փաթեթի ընդունման անհարժեշտությունը պայմանավորված է Հայաստանի  Հանրապետության բազմազավակ մայրերի համար օրենսդրորեն սոցիալական երաշխիքներ սահմանելու, նյութական եւ բարոյական խրախուսման միջոցներ ամրագրելու, հանրապետությունում ծնելիությունը խթանելու միտումներով: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԵԴԱԼՆԵՐԸ 
Հոդված 11. Հայաստանի Հանրապետության մեդալներն են՝ 

Արիության մեդալը, 

Մարտական ծառայության մեդալը, 

Մխիթար Գոշի մեդալը, 

Մխիթար Հերացու մեդալը, 

Անանիա Շիրակացու մեդալը, 

Մովսես Խորենացու մեդալը: 

«Հայաստանի պատվավոր մայր» մեդալը: 

	Հոդված 3.
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՏՎԱՎՈՐ ԿՈՉՈՒՄՆԵՐԸ


 
Գիտության, կրթության, մշակույթի, գրականության, լրագրության, առողջապահության, ֆիզիկական կուլտուրայի և սպորտի, տնտեսության բնագավառների զարգացման գործում ունեցած ակնառու հաջողությունների և բացառիկ վաստակի համար սահմանվում են Հայաստանի Հանրապետության հետևյալ պատվավոր կոչումները (այսուհետ` պատվավոր կոչումներ).

ա) Հայաստանի Հանրապետության գիտության վաստակավոր գործիչ.

բ) Հայաստանի Հանրապետության վաստակավոր մանկավարժ.

գ) Հայաստանի Հանրապետության ժողովրդական արտիստ.

դ) Հայաստանի Հանրապետության ժողովրդական նկարիչ.

ե) Հայաստանի Հանրապետության վաստակավոր արտիստ.

զ) Հայաստանի Հանրապետության վաստակավոր նկարիչ.

է) Հայաստանի Հանրապետության արվեստի վաստակավոր գործիչ.

ը) Հայաստանի Հանրապետության մշակույթի վաստակավոր գործիչ.

թ) Հայաստանի Հանրապետության վաստակավոր ճարտարապետ.

ժ) Հայաստանի Հանրապետության վաստակավոր լրագրող.

ժա) Հայաստանի Հանրապետության վաստակավոր բժիշկ.

ժբ) Հայաստանի Հանրապետության տնտեսության վաստակավոր աշխատող.

ժգ) Հայաստանի Հանրապետության վաստակավոր իրավաբան.

ժդ) Հայաստանի Հանրապետության ֆիզիկական կուլտուրայի և սպորտի վաստակավոր գործիչ, վաստակավոր մարզիչ, ֆիզիկական կուլտուրայի վաստակավոր աշխատող.

ժե) Հայաստանի Հանրապետության վաստակավոր կոլեկտիվ:
ժզ) Հաաստանի պատվավոր մայր 

ժէ) Մայրական սխրանք առաջին աստիճանի 

ժը) Մայրական սխրանք երկրորդ աստիճանի 

ժթ) Մայրական սխրանք երրորդ աստիճանի 

(3-րդ հոդվածը լրաց. 10.04.08 ՀՕ-31-Ն)

